
				এই পাতাটির মুদ্রণ সংশোধন করা প্রয়োজন। 
অধ্যাপক Q¢ ዓ
বিধান শক্তি, ভিক্ষ স্থান নেয় পৌরুষের, বীর্য্য স্থান নেয় শরণাগতিতে, মানুষ হারিয়ে ফেলে তার ব্যক্তিত্ব। মুসলমানদের সময়ে বাদশাহী একেশ্বরবাদের যে রাষ্ট্রতন্ত্র ছিল সেই রাষ্ট্ৰীয় ইতিহাসের মধ্যে নিমগ্ন হয়ে গেল আমাদের প্রাচীন ধর্ম্মের ওজস্বিতা ও দৃঢ়ত । আজ এই দুর্বল ধর্ম্মকে আশ্রয় করে আমাদের প্রবৃত্তি চলেছে একদিকে ইংরেজ রাজাদের কাছে নানা ছলে ভিক্ষণ করায় এবং আর একদিকে পূজা, মানং, পশুবলি প্রভৃতির দ্বারা দেবতার তুষ্টি সাধনে কিংবা শান্তিস্বস্ত্যয়নের দ্বার আকাশেব অচেতন গ্রহবর্গকে আমাদের অমুকুল করায় ।”
ডাক্তার বলেন—“আমাদেব এই ধর্ম্মকে কি আর সন্ধুক্ষিত করা যায় না ? আর যদি আমরা আমাদের ধর্ম্মকে এমনি করে হারিয়েই ফেলে থাকি তবে ইউরোপীয় আদর্শের সঙ্গে মন সায় দিতে চায়
না কেন ?”
কানাই বল্লে—“আপনাকে ত আমি বলেছি যে আমাদের প্রাচীন পূর্ম্মেব ইতিহাসটি ধ্বংস হয় নি, সে অনুপ্রবিষ্ট হয়ে আছে আমাদের অবচেতনার মধ্যে । সেই অবচেতনার স্পন্দনে আমরা ইউরোপীয় আদর্শ সম্পূর্ণ গ্রহণ করতে চাইলেও গ্রহণ করতে পারি না । হৃদয়ের মধ্যে জাগে বিদ্রোহ এবং তাদের আদশের ত্রুটি থাকা সত্ত্বেও তাদের আদর্শ তাদের জীবনে এনে দেয় যে সামঞ্জস্য, তাদের আদর্শ গ্রহণ করে সে সামঞ্জস্তে তুলতে পারি না মণ্ডিত করে আমাদের চরিত্রকে । ইংরেজের মধ্যে যে আছে nationalism তা বাস্তব করে তুলেছে তাদের জীবনকে, অনুপ্রাণিত করেছে ধর্ম্মের শক্তি। আমাদের ধার-করা nationalism এমন প্রীতিতে পরিণত হয় নি যা স্বতঃপ্রণোদিত হয়ে উঠতে পারে দেশের ও দশের মঙ্গলকামনায় ও দেশের ও দশের জন্য স্বার্থত্যাগে । তা পরিণত হয়েছে বাগাড়ম্বরে,

